
EDUKIEN ZIRRIBORROA
Ekarpen laburpena
1.-  ZIOEN AZALPENA – 2-9 ORRIALDEAK
Alderdi Politikoak
PSE/EE
- Gure ustetan Xedea zein den ez da era argi batean azaltzen. Izaera mugagabeko iraunaldia izango duen Foru Arau bati ez dagozkion egoeraren araberako gaiak edo gauza puntualak aipatzen dira. Sarrerako II Zatiko edukiari dagokio, zehazki legealdi konkretu batean aurrera eramandako behin-behineko ekintza eta apustu politikoen aipua egiten denean.

EZKER BATUA-BERDEAK
- II Zati hasera arteko testua kendu. Aurretik agertzen dena izugarrizko lan akademikoa da, baina ez testu arauemaile bat ezta zioen azalpena ere.

- II Zatia: Lau urtetik behin bozkatzera joatetik haratago, gizarte politiketan herritarren partaidetza sustatuko duten tresnen identifikazioa helburutzat duen Arau baten zioen azalpena izateko, Ahaldun Nagusiaren ikuspegi oso zehatza adierazten du.Komenigarria da Arrazoien erakusketan, ekimenen Foru Aldundi egin duen parte-hartzearen alde Gipuzkoa 

- Gipuzkoa Aurrera-ri dagozkion erreferentziak kendu, guretzako diru-laguntza bidez eginiko lobby bat da, ez partaidetzarako tresna bat.

- Gure iritzira Zioen Azalpenean gutxienez herritarren partaidetzaren definizioa eta funtsa zeintzuk diren aipatu beharko lirateke. Guk herritarren partaidetza bezala honakoa ulertzen dugu: herritarrek burujabetza era aktibo eta zuzen batean gauzatzeko duten eskubidea, edo burujabetasun hori hautaketa bidez aukeratutako herriko ordezkarien gain lagatzea; burujabetasun hori herri gaietako erabaki hartze prozesuetan eta gizarte kontrol eta herri politiken ebaluazioetan beraien ikuspegia eta iritzia kontutan hartzea sustatuko duten mekanismoak jartzearen ondorioz garatzen delarik.Partaidetza kudeaketa publikoko gardentasuna bermatzeko oinarrizko mekanismoa izan beharko luke.

ALTERNATIBA
- Zioen azalpenean soberan daude, partaidetzan alde, Gipuzkoa Aurrera kasu, Foru Aldundiak aurrera eramandako “ekimen”-en aipamenak. Komenigarria litzateke hauek ez aipatzea, bestela derrigortuta egongo ginateke herritarren partaidetzarekin loturiko beste hito batzuen aipamena egitera ere, Irabazien Gaineko Zergaren Dekretuaren onarpena adibidez. 

ARALAR

- Ez gaude inondik nora ados Arauaren sarreran adierazten diren ZIOekin. Zati honen edukia bere osotasunean aldatzearen aldekoak izango ginateke.

- Gure aburuz, azken hamarkadetan, zein azken urteotan botere desberdinek, judizialek zein legegileek egin duten demokraziaren erabilpena, momentuko gobernuetako interes partidisten ondorioz, demokraziaren zentzu, printzipioa mugatzen, okertzen joan da. Jakinekoa da, ez dagoela sistema perfekturik, baina agerian geratu da, erakundeetan ordezkaturik dauden alderdi politikoetako kideak ez direla gai izan, demokraziaren zabaltasuna islatzeko, bozkak eman dien ordezkaritzatik haratago

- Beraz, ezin dezakegu parte hartzeaz hitz egiten dugunean, gaur egun herritarrek gizarteko hainbat organo zein espazioetan duten parte hartze eskasa, beraien errua soilik izango litzatekeen bezala jo. Denok gara, gure gizarteak duen parte hartzeko kultura txikiaren errudun. Beraz, alde batetik demokraziaren  printzipioa, esanahia  era negatibo batean janzten, kutsatzen joan da. Eta bestetik Parte Hartzeak sinesgarritasuna galdu du.

- Horregatik, Parte Hartzearen Foru Araua sustatzea eta onartzea, ezin da geratu kanpora begirako marketin hutsean. Ekarri behar du nahita nahiez Gobernuak kasu honetan, izan ditzakeen loturak lobby ekonomiko zein sozialekin haustera, bere harremana herritarrekin manipulatua, erabilia izan ez dadin. Gure taldeak ez du Foru Gobernuak martxan jarri duen Gipuzkoa Aurrera ekimena begi onez ikusten. Argi eta garbi dagoelako interes partikularrak defendatzen direla bertan,  eta lobby ekonomiko indartsu bat delako. Horregatik hasteko behintzat herritarrak garbi izan behar dute Parte Hartze Prozesuak ze suposatzen duen, noraino irits daitezkeen eta prozesu horretan zein agentek parte hartuko duten.

- Halaber, Foru Araua honen ekimena gobernuarena izan den harren, berorren  gauzatze prozesuan parte hartu duten eragile guztiak aipatzea komenigarri ikusiko genuke,  eta ez soilik batzuk. Adibide gisa, bertan parte hartu duten Batzarkide Taldeak aipatzea egokia dela iruditzen zaigu.

- Horregatik guztiarengatik, Foru Arauaren zioak ondorengo irizpideak jarraikiz ondorengo egituraketa izan beharko luke:

1.-Demokraziaren definitze, garapen eta eboluzioa Parte Hartzearekin uztartuz. Azken hamarkaden izandako nondik norakoak, beti ere gizarteko, sistemako botere desberdinek izandako eragina berorren eboluzioan azalduz eta herritarrek horrekiko izandako harremana azalduz. Uztartze partekatua aspektu guztietan.

2.-Parte hartzearen definizio, garapen eta eboluzioa. Orain arte izandakoa eta zer bilatu nahi dugun. Helburuak eta azken xedea konkretatuz.

3.-Foru Arau honen gauzatzean izandako prozesuaren deskribapena eta parte hartutako agenteak.

4.-Foru Arau honen xedea, helburuak.  Egituraketa. Bitartekoak.

EUDEL

- Komenigarria litzateke Foru Arauan partaidetza prozesuetan genero ikuspegia sartzeko garaian emakume eta gizonen berdintasunerako erkidego eta estatu mailan dauden legeak kontutan izatea (Otsailaren 18ko 4/2005 Emakumeen eta Gizonen Berdintasunerako Legea eta Martxoaren 22ko 3/2007 Emakumeen eta Gizonen Berdintasunerako Lege Organikoa). Izan ere, emakumeek eta gizonezkoek izandako bizipenak ez dira berdinak eta ondorioz batzuek eta besteek araoen aurrean duten ikuspegia ere desberdina da.

Elkarteak
GURE BIZITZA JUBILATUEN ELKARTEA
- Ziurtzat ematen diren kontzeptu demokratikoez beteriko kontaketa zehatza da. Edozein kasutan, bidezko eta beharrezkoa den burokratizazioa bakarrik egon beharko luke.

FEDERPEN
- Diskurtso demokratikoa beste esparru batzuetara, non egun dauden mekanismo adierazgarriak ez ordeztu ezta zalantzan ipini ez diren egiten, zabalduz diskurtsoa osotzea da helburua. Beraz, alde batetik demokrazia demokratizatzean datza; eta bestetik Administrazioan ezarritako partaidetza tekniken bidez, zeinak juridikoki arduratsuak diren organoak ez dituen ez deslegitimatu ezta ordezkatzen ere, demokrazia osatu eta garatzean datza.
Erabakitzeko egoitza administratiboan demokrazia txertatzeak berekin dakar, hauteskundeekin bukatzen den ikuspegi pasiboa eta herritarren partaidetzak suposatzen duen jarrera dinamikoaren arteko kontrajartzea.Bilatzen den helburuarekin bat gatoz.

- Gure iritzira pertsonak norbanako bezala parte hartzeko deialdia pixka bat kimerazkoa da.

- Partaidetza lurraldeka edo gaika izatearekin ados gaude, hauek herri-erakundeen estatutuetan jasotako aplikazio esparruarekin bat datozelarik.

- Komenigarria litzateke aurkeztutako xedeak arau administratiboekin nola uztartzen diren aztertzea, adibidez antolamendu proiektuen aurkezpena iritzi publikoarengana. 

- Herritarren partaidetza kultura, lurraldeko gizarte eragileekin (hirugarren sektorea) lankidetza eta konfiantzazko harreman bat bezala ulertuta, bultzatzearen alde gaude.

- Gure ustez partaidetzat sinesgarritasuna izan dezan legitimitatearen (baldintza batzuk bete) zati hau gehiago landu behar da. Horretarako ezinbestekoa da elkartegintza bultzatzeko neurriak ezartzea.

Aditu taldea
PEDRO IBARRA

- Orokorrean komenigarria litzateke partaidetza ekimenei edo beste leku edo instantziatan egin diren erregulazioei erreferentzia egitea. Planteatzen ari garen Arauan antzeko kasu baten erreferentzia bihurtu eta beronen ulermena bermatu badu batez ere. Honi buruz, Pedro Ibarrak berak iradokizun batzuk egin zituen aurreko dokumentu batean. 

- Zehazki, komenigarria litzateke herritargo aktiboago bat lortzeko beharra azpimarratzea.
2.- XEDAPEN OROKORRAK – 10-12 ORRIALDEAK 

Alderdi Politikoak 
ALKARBIDE
● XEDEA

· Ez al da harrokeria handiegia Xedea 1  “Foru Arau honen da xedea pertsonek eta herritarren erakundeek Gipuzkoako Lurralde Historikoaren gobernu eta administrazioan parte hartzeko duten eskubidea gauzatzea ekarriko duten tresnak eta prozedurak arautzea” ean egiten den baieztapena?. Zehazki kurtsibaz agertzen den zatiari buruz ari gara “pertsonek parte hartzea ekarriko duten...”. Aditzera eman dezake momentu honetan inolako partaidetzrik ez dagoen egoera batean aurkitzen garela eta Arauaren bitartez egoera horri buelta eman nahi zaiola. Dena den, Arau honek ez du partaidetza ezartzen, partaidetza garatzeko bide berriak sortu baizik. Egia da Helburuak.b) eta Eraginkortasuna.1 puntuetan gai era zehatz batean argitzen dela. Dena den, eragozpenak saihesteko komenigarria deritzogu xedea zatia zuzentzea.

EZKER BATUA-BERDEAK
● HELBURUAK

· Lehengo zatiko g) puntua berridatzi: gizarte elkartasun eta integrazio maila handiagoak bermatzea, berariazko ekarpena eginez genero berdintasunaren eta subjektu ahulen interesen eta ordezkaritza-ahalmen txikieneko interesen defentsaren arloan.
· Gure iritziz ez da komenigarria subjektu ahulez hitz egitea, baliabide ekonomiko kultural edo sozial gutxiago izateagatik beraien interesen defentsarako eragozpen egoera batean dauden pertsona edo herritarrez baizik. 

● ERAGINKORTASUNA

· 3. puntuan honakoa aipatzen da: Partaidetza prozesuetatik ondorioztatzen diren emaitzak ez dira Foru Aldundiarentzat lotesleak izango Lurraldeko gobernu eta administrazio jardueran.

· Oinari nagusia hori izanik ere,  prozesu konkretu batzuetan Aldundiak emaitza aldez aurretik lotesletzat jotzeko aukera izatearen aldekoak gara.

ALTERNATIBA

● APLIKAZIO ESPARRUA

· Foru Arau baten bitartez Lurraldeko Herri Erakundeetako herritarren partaidetza arautzea ez da oso parte hartzailea. Herri Erakunde bakoitzak  eskumena izan beharko luke beharrezko partaidetza tresnak garatzeko.

● ERAGINKORTASUNA

· Partaidetza prozesuak ez du inongo betebeharrik zehazten Administrazioarentzat, soilik Aldundiaren borondate politikoaren aurka doazen iritzien berri ematera. Era honetan partaidetza prozesu guztiak Administrazioarentzat “motibatzea” soilik helburu duen eta inongo “betebeharrik” sortzen ez dituen “kontsulta organo” batzuetan bihurtzen dira.

EUDEL
Elkarteak 
FEDERPEN
● APLIKAZIO ESPARRUA

· Herritarren subjektibotasunari buruzko esparrua filosofikoki polita da, baina gauzatzeko zaila. Iritzi berdina daukat izenpetu gabeko eskriturak dituzten erakundeei eskatu beharreko baldintzen inguruan.

● HELBURUAK

· Honakoak garatzen direla ziurtatzearekin erabat ados: gobernu ekintzen gardentasuna, eraginkortasun politiko eta administratibo handiagoa, elkartze eremua sustatuko duen partaidetza kultura sortzea, eta Udaletxeekin elkarlana.

● ERAGINKORTASUNA

· Osagarritasun kontzeptuarekin eta Foru Aldundiaren gaitasun galerik ez dagoela onartzearekin erabat ados.

Aditu taldea 
EVA SÁENZ

- Esparru Subjektiboari buruz adierazi du, egokiagoa litzatekeela herritar eta udalerrian bizi diren atzerritarrei buruz hitz egitea. (Aplikazio Esparrua zatika, 10. orrialdea)

PEDRO IBARRA

- Helburuak gehiago garatzea proposatu du, herritarrak aktiboagoak bilakatzea helburu bezala finkatzea barne
3.- HERRITARREN PARTAIDETZARI LOTURIKO ESKUBIDEAK – 12-15 ORRIALDEAK
Alderdi Politikoak 
EZKER BATUA-BERDEAK
● INFORMAZIORAKO ESKUBIDEA

· Interesa duten pertsonek gai edo lurralde bati dagokion informazioa jasotzeko eskaera bitarteko telematikoen bidez egiteko aukera sartu.

● EKIMENERAKO ESKUBIDEA

· Ekimenerako eskubidea herri erakundeetara zabaltzea.

· Gaur egungo araudia berridatzi baldintza guztiak betetzen diten ekimen oro gutxienez tramitera onartua eta eztabaidatua izango dela ziurtatzeko.

ALTERNATIBA

● PARTE HARTZEKO ESKUBIDEA

· Prozesu baten “norekin kontatu” jakiteko erregistroa izatea idia ona da, baina Eusko Jaurlaritzako elkarteen erregistroa edo Donostiako Udaleko erregistroaren berri ez izatea akats larria da. Gure ustez komenigarria litzateke administrazioaren hiru esparruek erregistro berbera izateko hitzarmen bat egitea.

● EKIMENERAKO ESKUBIDEA

· Ekimenerako eskubidean herri erakundeetara zabaltzea.

ARALAR

● EKIMENERAKO ESKUBIDEA

· Elkarte, zein Herri Mugimenduekin hasi nahi den bide horretan, harremanak, komunikazioa bideratzerako sortu den erroldan egongo diren elkarte, mugimendu, agente guztiei, Foru Aldundiak abian jartzen dituen erabakiak hartu beharreko gai guztiei buruzko informazioa pasako die, dena delakoa izanik gaiaren edukina. Adibide gisa Foru Aldundiak erabakitzen badu Polikiroldegi bat eraikitzea, horri buruzko informazioa erroldan dauden elkarte, mugimendu guztiei pasa beharko lieke. Izan ere, eta nahiz eta gaiak berez kirolarekin zer ikusia duen, beronen eraikitzeak alor desberdinak ikutu ditzake. Esaterako, ingurumena: non kokatzen den, azpiegiturak energia berriztagarriak izan behar dituen…Eta abar. Ondorioz 14. orriko 3. artikulua aldatzea beharrezkoa deritzogu.

EUDEL
Elkarteak 
GURE BIZITZA JUBILATUEN ELKARTEA

● PARTE HARTZEKO ESKUBIDEA

· Foru Erregistroan izena eman gabe dauden erakundeen kasuetan ere parte hartze eskubidea bermatu behar da, bai norbanako moduan herritarrek dituzten eskubideen bitartez baita erakundeen bitartez ere. 

FEDERPEN
● PARTE HARTZEKO ESKUBIDEA

· Ez dugu argi ikusten Foru Erregistroan izen emanda egotearen beharra. Gure ustez nahikoa izan beharko luke adibidez Elkarteen Erregistroan izen emanda (Gehiengoak dira) daudela ziurtatzea, eta kasu horretan Foru Aldundiaren papera erakundearen estatutuen arabera gaika edo lurraldeka sailkatzea izango litzateke. Eztabaida bileretako deialdiak berak (gonbidatu eta bertaratutakoen zerrenda ikusi) adierazten du aipatutakoaren konplexutasuna. Komenigarria litzateke Elkarteen erregistroari laguntza teknikoa eta txostena eskatzea.

● INFORMAZIORAKO ESKUBIDEA

· (Nola?) Galdetzen diogu geure buruari. Web orr edo antzeko baliabide baten bidez izango dela pentsatzen dugu. Zaila dirudi behar bezala klasifikatuta ez dauden erakundeen kasuan aplikatzeko, izan ere klasifikazioa estatutuetako xedeak kontutan harturik egiten da.

● ESKATZEKO ESKUBIDEA

· Ez dirudi betetzeko zaila den eskubidea.

Aditu taldea 
EVA SÁENZ

● EKIMENERAKO ESKUBIDEA

· 14 eta 15 orrialdeetako hiru puntuetan adierazita dagoen moduan nahaspilatsua geratzen da.

· Herri-Kontsulta Ekimenerako Eskubidea ere sartu beharko litzateke.

· 18 eta 19 orrialdeetan agertzen herri ekimenentzat %2aren baldintzak, nahikoa diruri %2ko babesa lortzen duen ekimen orok aurrera jarraitzeko. Kasu honetan Foru Aldundiak ekimena baztertzeko eskubiderik ez luke izango. Aztertu beharreko gaia da.

MARTA SOLER
● INFORMAZIORAKO ESKUBIDEA

· Garrantzitsua da, normalean parte hartzen ez duten eta informazioa eskuratzeko zailtasunak dituzten taldeengana, hau da, talde ahulenengana, iristeko bide eta modu ezberdinak aztertu eta sartzea.

4.- PARTAIDETZAZKO EZTABAIDA PROZESUAK – 15-21 ORRIALDEAK
Alderdi Politikoak 
PSE/EE
● PARTAIDETZAZKO ESTABAIDRAKO TRESNA ETA PARTE-HARTZAILEEN AUKERAKETA

· Bi gai hauek elkarrekin oso erlazionaturik daude. Herritarren partaidetza prozesu bat martxan jartzea erabakitzen den bakoitzean, ahalik eta hautaketa zabal, plural eta bidezkoena egiteko ze prozesu mota den, zein herritar-talderengan duen eragina eta ze kostu ekonomiko izango duen aztertu behar da.

· Partaidetza prozesu bat martxan ipini aurretik honakoak egin beharko lirateke:

1.-
Martxan ipintzeko zergatiak eta arrazoiak aztertu behar dira.

2.-
Prozesuaren helburuak era zehatz eta argi batean ezarri, azken helburuak mugatuz.

3.-
Behin xedea eta helburuak zehaztu ondoren, parte hartuko duten agente desberdinen hautaketa egin beharko da.

4.-
Partaidetza prozesuan erabiliko den metodologia zehaztu, honakoak argituaz:

· Mugak: Teknikoak, gaitasunezkoa, ekonomiakoak eta politikoak.
· Eztabaidaren edukia.

· Prozesuaren emaitzarekiko konpromisoa zehaztu, izaera ez loteslea duela adieraziz.

· Gauzatze epea eta lan-saioak. Prozesua dinamizatu eta ekitaldiak garatuko diren espazio fisikoaren zehaztapena.

· Beharrezko baliabideak identifikatzea: Giza baliabideak, pertsonalak eta ekonomikoak.

● PARTAIDETZA PROZUETAKO GAITASUN ETA ELKARRIZKETA GAIEAN MUGAKETA

· Funtsezkoa da Arauaren gaitasunaren mugatze zehatza egitea, non argi zehazten diren zeintzuk diren herritarren partaidetzaren mugak bai gaitasunari dagokionean eta baita elkarrizketa gaiei dagokienean ere.

· Partaidetza prozesuetako gaitasun mugei dagokionean, muga hauek zehatzak eta eztabaidaezinak izan behar dute: Ze gaitasun gelditu behar dute ekimenetik kanpo?

· Arauaren egitura zehazteko garaian gertuko adibide moduan har genezake 2007/07/24ean onartutako Donostiako Udaletxeko Herritarren Partaidetzarako Araudiaren eskema eta edukia, zeina kontutan izanda jadanik zenbait partaidetza prozesu garatu diren.

· Era berean gure probintzian garatutako partaidetza esperientziak oso arrakastatsuak izan dira. Honen inguruan aipagarria da EUDEL-ek prozesu hauen azterketan eta partaidetza prozesuak garatzeko gidaliburuaren eraketan eginiko lana.

· Gaien inguruko mugei dagokienean, partaidetza prozesuetatik eta herri kontsultetatik kanpo utzita dauden gaien inguruko hausnarketa egitea beharrezkoa da. Sentsu honetan Gipuzkoako Batzar Nagusietan Herritarren Arau ekimena arautzeko apirilaren 10eko , 7/2007 Foru Araueko edukiarengana jotzen dugu, non 2. artikuluan ekimenaz kanpo geratzen diren gaiak zehazten diren:

a)
Gipuzkoako Lurralde Historikoaren arau eskumenetik kanpoko gaiak direnak.

b)
Zerga alorrekoak.

c)
Lurralde historikoko Aurrekontu Orokorrak egin, aztertu, zuzendu eta onartzeko direnak.

d)
Lurralde edo alorreko planak.

e)
Udal erakundeen tutoretza finantzarioaren araubide orokorra, Kontzertu Ekonomikoaren Legeko 48. artikuluaren bosgarren atalean ezarritakoari jarraituz.

f)
Lurralde Historikoaren Antolaketa eta Banaketa Politiko Administratiboa.

g)
Lurralde Historikoen Legeko 7. artikuluko a) ataleko 1. eta 2. puntuetan aurreikusten den Hauteskunde Araudia.

h)
Lurralde Historikoak Eusko Legebiltzarrean duen arau ekimena.

i)
Herritarren arau ekimena arautzea.

j)
Onartu edo aldatzeko quorum berezi bat eskatzen duten foru arauetan araututako gai guztiak.

ALKARBIDE
● EZTABAIDA PROZESUAK

· Partaidetza interesdun segmentu desberdinetara zabaltzeko asmoz, banakako eztabaida prozesuetako partaideen aukeraketa zozketa bidez egiteko aukera aztertu beharreko kontua litzateke. 

EZKER BATUA-BERDEAK
● EZAUGARRIAK

· 4. puntuak honakoa dio: herritarron ordezkari gisa jardungo duen pertsona kopurua finkatuko du, eta izena emandakoen artean zozketa bidez izendatuko ditu ordezkari horiek. 
· Ez dugu oso argi ikusten ziur aski elkarren artean ezagutzen ez diren pertsonek nola aukeratuko duten besteren bat beraien ordezkari izateko. Gure ustez ez da oso koherentea ez pertsona batzuk besteak ordezkatzea ezta hautaketa zozketa bidez egitea ere. Gure ustez elkarrizketa-gaien inguruan dauden postura ezberdinak identifikatu beharko lirateke eta ondoren esfortzu berezi bat egin postura guztietako pertsonak eztabaidan parte hartu dezaten, zozketa bidezko hautaketak ez baitu holakorik ziurtatzen.

● PARTE HARTZE PROGRAMA

· Programaren iraunaldia zehaztu: Urte bat? Legealdi bat?. Arauaren azkenean foru arduradunen aginpide epea, 4 urte, aipatzen da, baina gure ustez Arauan arautzen diren edukiekin eginiko Programarentzat gehiegizko epea da.
· Zehaztu nola Batzar Nagusiak Diputatu Generalak aurkeztutako Programari proposamenak gehitzen dizkio.

● HERRITARREN EKIMENA

· Kontutan izanik erroldatutako herritarren %2ko babesa lortu behar dela, ekimena martxan ipintzeko 2 hilabeteko epea urria dela deritzogu. Era berean zehaztu gabe dago prozedura kasu guztietan haserako komunikazioa egon behar denik. Eta gainera, adibidez, noiz hasten da errepideen proiektu bat? Errepideen Planarekin? Aurreproiektuarekin? Proiektuaren trazatuarekin? Kontratazioarekin?... Gure ustez oraingo idazkerak ez du uzten jadanik martxan dauden proiektuen inguruan inongo partaidetza prozesurik garatzen, hala nola, AHT, erraustegia edo kanpo-portua, edozein fasetan aurkitzen delarik ere.

· Aldundiak bertatik ateratako ondorioak onartuko dituen hala ez kontutan izan gabe, erroldatutako herritarren %2ko babesarekin kontatzen duen edozein ekimen ezingo litzateke atzera bota eta beharrezkoa litzateke partaidetza prozesu bat martxan ipintzea.
● TOKI EKIMENA

· Herri erakundeen ekimenenen kasua, ez da argi geratzen nola gauzatzen den akordioa, ezta honek Aldundiarentzat duen lotura maila ere.

ALTERNATIBA

● PROZESUETAKO EKIMENA

· Ekimenerako eskubidea herri erakundeetara zabaltzea.

● HERRI EKIMENA

· Herri ekimenerako eskubidea Lurraldeko bost erakundek edo Lurraldeko hiritargoaren %5eko ordezkaritza duten herri erakundeek. (Zuzenki “eragina” beharrik gabe).

ARALAR

● APLIKAZIO ESPARRUA

· Halaber, ezinbestekotzat jotzen dugu planteatu nahi den Parte Hartzeari buruzko Foru Arau horrek derrigorrez, ezinbestean jasotzea: Parte Hartzerako nahia, eskaria formalki eskatzen eta betetzen denean, Parte Hartze Prozesua nahita nahiez irekitzea eta ematea.

· 16. orriko (esparrua) paragrafoko 3. apartatua ere, besteak beste aldatu beharko litzateke.

● EZAUGARRIAK

· 17. orriko 2. apartatua ere aldatu beharko litzateke. Eta irizpide honekin lotuak dauden eta eragiten dien bestelako esaldiak.

· 19. orriko 5. apartatua ere aldatu beharko litzateke: “Ekimena ezetsiz gero …” Baldintza guztiak betetzen direnean, formalismo guztiak betetze direnean, Foru Aldundiak parte hartze prozesu guztiak ireki behar ditu.

· 17. orriko 2. apartatua ere aldatu beharko litzateke.

● PARTAIDETZAZKO EZTABAIDARAKO TRESNAK. FORU ALDUNDIAREN EDO BATZAR NAGUSIEN EKIMENA

· Bestalde, Parte Hartze prozesu hauek Foru Aldundi Barruan kokatzen direnez eta bertatik kudeatzen direnez, berauen prozesuen gardentasuna eta behar bezala betetzen direla bermatzeko, egoki ikusiko genuke Batzar Nagusietatik jarraitu eta kontrolatzeko sistemak martxan jartzea. Prozesu hauek gobernuen borondatearen arabera diluituak gera ez daitezen. Hori jasotzen duen artikulu bat gehitu behar zaio Foru Arauari.

· Foru Aldundian Parte Hartze Prozesu hauek abian jartzeko eta bideragarriak izateko sortzen diren organo desberdinak eraginkorrak izan daitezen, ez burokratizatzeko, eta langileen kontratazioetan administrazioarentzat gain koste bat ez eragiteko, tresna hauek ez dira aprobetxatuko interes politikoetan oinarritutako kontratazioak egiteko. Optimizazioa eta austeritatea izango dira printzipio nagusi. Beti ere eraginkortasuna bilatuz.

● PARTAIDETZAZKO EZTABAIDARAKO TRESNAK. HERRITARREN EKIMENA
· Lehenengo apartatua aldatu beharko litzateke Tituluaren azpian ageri dena (Partaidetzazko eztabaidarako tresnak. Herritarren ekimena – 18. orria).

EUDEL
● FORU ALDUNDIKO ERABAKIEN ARRAZOITZEA 
· EUDEL-ek argitaratutako “Nola garatu kalitatezko partaidetza prozesu bat” gidaliburuan partaidetza prozesu egoki bat burutzeko derrigorrezko aurre-premisetako lidergo eragilea egiteko, elkarrizketarako eta erantzun-emateko konpromisoa dela esaten da. 

· Arauak zehazten partaidetza prozesuko du emaitza oro (proiektuari uko-egitea, hautazko beste proiektu bat aurkeztea, proiektuari aldaketak egin edo berberarekin jarraitu) arrazoituta egongo dela. Horretarako txosten bat garatuko da, zeinaren berri baliabide telematiko bidez emango zaie Partaidetzarako Foru Erregistroan izena emandako Erakundeei.

· Kasu honetan, prozesuan parte hartu duten pertsonei, prozesuan lorturiko emaitzen berri emateak duen garrantzia azpimarratu nahi da. Gure ustez hartutako erabakia arrazoitu (zeina oso onuragarritzat jotzen dugun) eta txostena argitaratzeaz aparte, parte hartu duten pertsonak errekonozitzeko esfortzu berezia egin beharko litzateke, adibidez aurrez-aurreko elkarrizketa bat deitu emaitzak eta prozesuaren eraginen berri lehen pertsonan emateko.

● TOKI EKIMENA ETA INFORMAZIORAKO ESKUBIDEA

· Partaidetza prozesua garatzen hasi aurretik, Aldundiak Udaletxeei, berain lurraldean gauzatu nahi den partaidetza prozesuari buruzko informazio eta nondik norakoen berri eman behar die.

· Bestalde, Foru Aldunditik sustatuko proiekturen batek udalerrian eragina duen kasuan, Udaletxeek partaidetza prozesuak antolatzeko ahalmena eduki beharko luketa.

· Orokorrean, Udaletxeen Ekimenerako eskubidea bermatuta egon beharko luke, bai erabaki prozesuetan (egun horrela da) eta baita herri-kontsulten kasuan ere.

Elkarteak 
GURE BIZITZA JUBILATUEN ELKARTEA

● PARTAIDETZAZKO EZTABAIDARAKO TRESNAK. HERRITARREN EKIMENA.

· Erroldaren inguruan dugun ezagutza izanik, herritargoaren erroldaren %2aren eskakizuna, aztertu beharreko gai bat da.

● PROZESUAREN AMAITZEA ETA ONDORIOAK

· Parte hartzeko eskubide onartzen zien heinean, erakunde orori, erregistroan izenda emanda edo izena eman gabe egon, bidali beharko litzaieke ateratako ondorioekin eginiko txostenen kopia bat.

FEDERPEN
● ERREGISTROA

· Erregistroa bezalako oinarrizko gaiaren inguruan gure iritzia azaltzeko Erregistro honen araudia zein den jakitea beharrezkoa litzaiguke, orain arte gure komentarioetan errepikatzen gatozen bezala. Zuzenbide konparatzaileen iturrietan honen inguruan araututako zerbait egon behar duela aintzat hartzen dugu.

● ZOZKETA

· Prozesuan interesa dutenen izen-ematea eta beraien zozketa nekez izan daitezkeela eraginkorrak pentsatzen jarraitzen dugu.

● FORU ALDUNDIAREN EDO BATZAR NAGUSIEN EKIMENA

· Foru Aldundiaren eta Batzar Nagusien artean elkarrekikotasunik ez dagoela nabaritzen da. Izan ere, garrantzitsua litzateke beraien artean, arau honen antzekoa litzatekeen hitzarmen bat sinatzea.

● HERRITARREN EKIMENA

· Nola gauzatzen da sinadura-bilketa? Nola identifikatzen da %2a, hautestontzietan ez baa?

Aditu taldea 
EVA SÁENZ

● HERRITARREN EKIMENA

· Komenigarria litzateke epeen kontua bateratzea. Kasu batzuetan bi hilabete aipatzen da, beste batzuetan bakarra, etb.

· Ondorengo idazlanari buruz: “Ekimenak herritarren babesa beharko du, hartu behar den erabakiak bereziki ukitzen duen lurralde eremuan adinez nagusiak diren herritarren erroldako ehuneko bi ordezkatzen duen herritar kopuruarena gutxienez.” [19. Orr, 3. Parag] – ri buruz Evak dio behin %2aren babesa lortu ondoren, emaitza ez loteslea izatea gehiegizko babes-neurria dela.

PEDRO IBARRA

● PARTAIDETZA PROZESU ERABAKIGARRIAK

· Garrantzitsua da prozesuaren gauzatzearen inguruan hartu beharreko erabakiak protokolo zehatz bati jarraiturik egitea. Protokolo honakoak landu beharko lirateke. Eredua, prozesuaren mugak, eraginak, parte-hartzaileen aukeraketa, parte-hartzaile kopurua, Aholkularitza komite batekin kontatzeko aukera egotea, etab. Guzti hau 16 eta 17. orrialdeetan partaidetza prozesu erabakigarriak lantzeko dauden bost puntuetan landu beharko litzateke.

· Oinarrizkoa da argitzea zer ulertzen den “prozesuaren hasierako unea esandakoan”.

· - Prozesuak definitzerakoan oso garrantzitsua da kontsulta momentua (auzitegi aurretiko izapidea) eta partaidetza momentua ezberdintzea. Bi momentuen arteko desberdintzea testuko zati ezberdinetan agertu beharko luke (erregistroari, parte-hartzaileen aukeraketari, agintaritza lanei, etab.i eragin diezaioke)

· Aurretik aipatutakoaren ildotik, 19. orrialdeko 3. puntuan landutako gaiak gehiago zehaztea komeniko litzateke.

· Kontseiluen funtzionamendu eta partaidetza prozesu erabakigarrien artean egon daitezkeen aurkakotasunei buruzko hausnarketa egitea komeni da, eta hala nola gai hau Arauan zuzentzea ere bai.

● HERRITARREN EKIMENA

· Herritarren ekimena gauzatzeko 2 hilabeteko epea (19 orrialdea, 4. puntua), kontutan izanik erroldatutakoen % 2ko atxikimendua lortu behar dela, seguruenik oso gutxi dela.

MARTA SOLER

● PROZEZUEN ERAGINA

· Oso garrantzitsua da partaidetza prozesuek nolabaiteko eragina izatea, eta baita izan beharreko eragin hori Arauaren zirriborroan era zehatz batean jasotzea ere.

PAÚL RÍOS

● PARTAIDETZA PROZESU ERABAKIGARRIAK

· Bere desadostasuna adierazten du arauan honen inguruan agertzen denarekin: “Ezaugarriak: (...) 2.Partaidetzazko eztabaidarako ezinbestekoa izango da herritarren erakundeak prozesuan parte hartzeko gonbidatzea, hain zuzen ere prozeduran hartu behar den politikari lurraldearen edo gaiaren ikuspegitik dagokion esparruan diharduten erakundeak, partaidetzarako Foru Erregistroan egindako izen-ematean adierazia dutenarekin bat betiere. Foru Aldundiak zehaztuko du izena emandako erakundeen ordezkari gisa prozesuan parte hartuko duen pertsona kopurua. Behar izanez gero, erakundeek beren artean izendatuko dituzte izango dituzten partaideak.” [17. Orr, 2. Parag]. Hau guztiaren kudeaketa oso konplikatua izaten da.

● HERRITARREN EKIMENA

· Komenigarria litzateke argitzeak herritarren ekimena eta %2aren beharrizanak nola arautuko diren argitzea, hau da, erabaki soil edo notario bidezko prozedura bidez. Izan ere, bataren edo bestearen bidez onartu, ondorioak oso ezberdinak dira.

5.- HERRITARREN PARTAIDETZAKO BESTE TRESNA BATZUK – 22-28 ORRIALDEAK
Alderdi Politikoak 
ALKARBIDE
● HERRI KONTSULTAK

· Kontsultei dagokienez, ez genituzke nabarmenduko berretsi beharreko kontsultak.

EZKER BATUA-BERDEAK
● HERRI KONTSULTAK

· Lege arazoak daudela badakigu, baina ez dirudi egokia erreferendum modalitatea partaidetzatik kanpo utzi eta gero herri kontsulta deitu herri kontsulta ez diren jardunbide demoskopikoei (inkestak, estatistikak, etb.). Egia esanda, inkestak egitea ez da modurik egokiena pertsona batek gai baten inguruan duen iritzia jakiteko; inkestetako emaitzetan ageri diren kontrajarriak ikusteko inkestak aztertzea besterik ez da behar.Gure ustez ez lirateke herritarren partaidetzako tresna bezala sartu beharko.

·  Aurreikusitako herri ekimenari dagokionez, eta jardunbide demoskopikoak izango direla kontutan izanik ez dirudi bidezkoa ekimena garatu ahal izateko erroldaren %2aren babesa eskatzea.

· Bete beharreko baldintzak gehiegizkoak izanik ere Ohiko Herri-kontsulta garatu ahal izateko eskakizuna egiteko aukera irekitzearen aldekoak gara, estatuko legeek ez bai dute baztertzen. 

· Honako idatzia sartuko genuke:
1. Hautesle-erroldan izen emandako herritar orok honako eskubideak ditu: interesa duen gaiei buruz zuzenean galdetua izatea, herri-kontsulta sustatzea edo tokiko legearen arabera erreferendum bat sustatzea.

2. Herri-kontsulta gauzatzeko Batzar Nagusien gehiengoa izatea eta aurretik zehaztutako lege baldintzak betetzea beharrezkoa izango da.

3. Agintaldi berean ezingo litzateke kontsulta berdina errepikatu.

●  HERRITARREK BESTE TRESNA OSAGARRI BATZUEN BIDEZ PARTE HARTZEA

· Komenigarria litzateke on-line partaidetzari buruz pentsatzea. Partaidetza prozesuetan herritarren inplikazioak dituen oztopo garrantzitsuetakoak denbora falta edo mugitu beharra dira. Horregatik baliabide telematikoak antolatzea oso eraginkorra dela deritzogu, presentzia fisikoaren beharra guztiz alboratu gabe. Foru Aldundiak herritarren partaidetza baimenduko lukeen web orri bat izan dezake.

· Testu proposamena:

Foru Aldundiak herritargoarentzat eskuragarri ipiniko du web orri bat, non Arau honekin zerikusia duten interes orokorra duten ekintzei buruzko informazioa helaraziko den. Web orri honek ahalik eta xehetasun handienarekin herri elkartze Sareari buruzko informazio zabalduko du. Era berean ideiak aurkeztu, iritsiak eman, iradokizunak egin, martxan dauden partaidetza prozesuei buruzko eztabaida foruak, eta antzekoak lantzeko toki bat zabalduko du web orrian.

●  FORU ARAUEN AURREPROIEKTUETAN PARTE-HARTZEA ETA GARAPENA

· Ez da uzten norbanakoen parte hartzea aurreproiektuen garapenean, eskubide hau herri erakundeei bakarrik dagokie. Norbanakoak elkarteen dituzten eskubide berberak izan beharko lituzkete. 

ALTERNATIBA
● HERRI KONTSULTAK

· Lurraldeko bost herri erakundek (Udaletxeak) edo Lurraldeko hiritargoaren % 5eko ordezkaritza duten herri erakundeek izango dute Herri-kontsultak egiteko gaitasuna.

ARALAR

● HERRI KONTSULTAK

· “Lurralde Ezparrua”ri buruz hitz egiten dugunean, zertaz ari gara? Zer esan nahi du zehazki: lurralde osoa, hots Gipuzkoa osoa? Edo gaiak bereziki ukitzen duen eskualdea edo barrutiaz? Testu osoan zehar ez da garbi geratzen.

· Erroldan ez dauden elkarte eta entitateak aukera izango dute parte hartze prozesuak abian jartzeko eskaera egiteko eta herri kontsultak deitzeko? Baldintzatuak geratzen dira? Herritarren eskubideak garbi geratzen dira, baina elkarteena?

· 23. orrian aldatu: azken paragrafoa. “ 1 Herri kontsultak egiteko ekimena herritarren partaidetzarako Foru Erregistroan izena emandako herritarren erakundeei dagokienean ….” herritar elkarteak behar den bezala argudiatu eta bete beharreko prozedimendu guziak betetzen dituztenean, ezin zaie ateak itxi herri kontsultak egiteko. 

EUDEL
Elkarteak 
GURE BIZITZA JUBILATUEN ELKARTEA

● HERRI KONTSULTAK

· 5. zatiko Definizioa eta Edukiak puntuko edukiari dagokionez, komenigarria litzateke izena eman gabe dauden erakundeei ere galdetzea.

· Ekimenari dagokionean antzeko zerbait gertatzen da, izena emanda eta eman gabe dauden erakundeei eman beharko zitzaien ekimen gaitasuna. 

FEDERPEN 
● HERRI KONTSULTAK

· Idazkerak nahasketa sor dezakeela uste dugu, izan ere prozedura demoskopikoak aipatzean inkestei buruz ari da, eta errefendumaren inguruan sor dezakeen nahasketarik ez da aipatzen.

● FORU ARAUEN AURREPROIEKTUETAN PARTE-HARTZEA ETA GARAPENA

· Adibidez, Foru Aldundiak N1ean Etxegarate parean ezarri nahi duen ordainlekuari buruz Foru Arau bate egin nahiko balu, eta proposamena bere eztabaidarako Batzar Nagusietara aurkeztu aurretik edo batera. “posible litzateke interes orokorreko taldearekin edo garraioa taldearekin prozedura bat garatzea?” 

Aditu taldea 
6.- PARTAIDETZARAKO ERREGISTROA – 28-29 ORRRIALDEAK
Alderdi Politikoak 
ALKARBIDE
- Herri Erakundeen Erregistroa sortzea komenigarria ikusten dugu. Dena den, erregistrorako sarbidea sinplea izan behar du eta berehalako eraginkortasuna izan.

EZKER BATUA-BERDEAK
- Gure ustez lurralde partaidetzan edo herri partaidetzan interesa duen norbanako orori izen emateko aukera eman behar zaio. Izen emate hori erakundeentzako sorturiko Erregistro berdinean edo beraientzako bereziki sorturiko erregistro batean gauzatu daitekeelarik. Dena den, norbanako hauei Erregistroan izena emandako edozein erakundek prozesuetan parte hartzeko eta ebaluatzeko dituen eskubide berdinak aitortuko litzaizkieke.

ALTERNATIBA

- Prozesu baten “norekin kontatu” jakiteko erregistroa izatea idia ona da, baina Eusko Jaurlaritzako elkarteen erregistroa edo Donostiako Udaleko erregistroaren berri ez izatea akats larria da. Gure ustez komenigarria litzateke administrazioaren hiru esparruek erregistro berbera izateko hitzarmen bat egitea.

ARALAR

- 29.orrian, 3.apartatua aldatu. Izan ere, nahiz eta informazio gisa, jasoa geratu zein den elkarte horren  jardun alorra. Elkarte guztiek abian jartzen diren alor guztietako informazioa jasotzeko aukera izan behar dute. Baita beraien parte hartze prozesuetan parte hartzeko ere.

EUDEL

- Herri Erakundeen Erregistroa ordezkatzea izatea ziurtatzen duen tresna bat bezala kontsideratu daiteke, zeinak azaleratutako edozein eztabaidari buruzko elkarrizketa ziurtatzen duen.

- Erregistroan legalki eta ofizialki izen emandako erakundeez gain, norbanako eta erregistratu gabeko erakundeek parte hartzeko eskubidea izango dute.

- Gai hau onuragarria dela deritzogu, dena den komenigarria litzateke informazio eta komunikaziorako mekanismo eraginkorrak zehaztea. Mekanismo hauek beste talde eta kolektibo (gazteak eta etorkinak) batzuek partaidetza prozesuan parte hartzea sustatu beharko lukete. Izan ere gerta daiteke Erregistroan (sektore eta ideologia zehatzeko erakundeei zuzendua) izen-ematea gauzatzen denean, aurretik aipatutako zenbait interes talde kanpoan gelditu izana.

- Aipagarria da eztabaida taldeetan gizon eta emakumeen arteko ordezkatze paritarioa edo ia paritarioa mantentzearen garrantzia. Era berean komenigarria litzateke adina, jatorria, ekonomia maila eta ezgaitasun maila bezalako irizpideak ere kontutan hartzea.

Elkarteak 
FEDERPEN 
● ERREGISTROA

· Leihatila Bakarra eta burokrazia ezaren printzipioen aldekoak gara. Elkarteen erregistroek lan hau erraztu dezakete. Izapide sinplea behar du izan.

Aditu taldea 
EVA SÁENZ

● IZAERA IRAUNKORREKO AURRETIKO ERRREGISTROA

· Baztertze arazoak ekar ditzake.

· Agian hobeto litzateke partaidetza prozesu bat ematen den bakoitzean zehaztea izen emateko irizpideak. Adibidez Alemanian kasu bakoitzerako Erregistro bat dago eta ondo funtzionatzen du.

MARTA SOLER

● ERREGISTROA

· Erregistro Bakarra egotearekin ados, dena den, ondo zehaztu beharko lirateke honen funtzionamendua eta eraginak.

PAÚL RÍOS

● ERREGISTROA

· Egokia deritzot eta sustatu egin beharko litzateke.

7.- HERRITARREN PARTAIDETZA SUSTATZEA - 29-31 ORRIALDEAK
Alderdi Politikoak 
PSE/EE

● DIRU LAGUNTZAK

· Partaidetza librea eta borondatezkoa izan behar du. Gure ustez norbanakoei, taldeei, elkarteei edo edozein agenteri zuzenduriko diru-laguntzak ez dira beharrezkoak. Partaidetza diru-laguntzekin lotzeak partaidetza faltsuak eta ekonomi alorreko baldintzak ekar ditzake berarekin.

ALTERNATIBA

● DIRU LAGUNTZAK

· Komenigarria litzateke subentzioen esleipenari dagokionean oinarri eta irizpide objektiboak zehaztuta izatea, bai toki erakundeei dagokienen eta baita herri erakundeei dagokionean ere. Hitzarmenen sistemak ahalmen gehiegi dakar.

EUDEL
Elkarteak 
Aditu taldea 
EVA SÁENZ

● DIRU LAGUNTZAK

· Zati honetako 1 puntuaren (29 orrialdea) idazkera ez zaio gustatu. Ez du argi ikusten izena emandako erakundeei zuzenduriko diru-laguntzak egon behar luketenik, edo behintzat askoz ere gehiago zehaztu eta esplikatu beharra dago. 

MARTA SOLER

● DIRU LAGUNTZAK

· Diru-laguntzak egotearekin ados, izan ere partaidetza era desberdinetan sustatu behar da eta diru-laguntzak horietako bat dira.

PAÚL RÍOS

● DIRU LAGUNTZAK

· Diru-laguntzak baztertze arriskuan dauden edo parte hartzeko zailtasun handiagoak dituzten taldeei zuzendurik egon beharko lukete, eta ez finkatutako edo estruktura handiagoko Elkarteei.

8.- ANTOLAKETA ADMINISTRATIBOA – 32-37 ORRIALDEAK
Alderdi Politikoak 
PSE/EE

● HERRITARREN PARTAIDETZARAKO FORU AGINTARITZA

· Ez dugu beharrezkotzat ikusten organo berri honen eraketa, ezta berari esleitutako gaitasunak ere. Herritarren partaidetza prozesuak garatzeko beharrezko baliabide materialak eta giza baliabideak Administrazio bakoitzaren aurrekontu ekonomikoaren barnean kontenplatu beharko lirateke, bere lurraldetasuna (lokala, probintziala edo autonomikoa) kontutan izanda. Gure ustez demokratikoagoa da sektore anitzeko organo plural baten eraketa.

● GIPUZKOAKO LURRALDE HISTORIKOKO PARTAIDETZRAKO GIZARTE KONTZEILUA

· Hau da gure ustetan sortu beharko litzatekeen erakundea, zeina, gure lurraldeko herritarren partaidetza sustatzaile eta kontsulta tresna nagusia izango zen. Bertako partaide izango lirateke gizartea osatzen duten agente guztiak, sektore bakoitzeko ordezkarien bitartez. Gure ustez formula hau pertsona bakarrez osaturiko agintaritza zehatza eratzea baino askoz demokratikoagoa de.

ALKARBIDE
● ORGANO ADMINISTRATIBOAK

· Prozesutan parte hartu dezaketen organo administratiboak ugaritzeak gure aburuz, ez du oso itxura baikorra ematen. Guk ustez ez da beharrezkoa Foru Arauak Foru Batzordea, Foru Agintaritza eta Foru Bulegoa erregulatzea.

● HERRITARREN PARTAIDETZARAKO FORU AGINTARITZA

· Gure iritzira Foru Agintaritza helbide politiko bat da. Deitura ez zaigu egokiena iruditzen, izan ere babesteko funtzioekin erlazionatu daiteke. Horrez gain, organigraman duen lekua ez dator bat aitortu nahi zaion erakunde-autonomiarekin.

EZKER BATUA-BERDEAK
● FORU BATZORDEA

· Talde honetan Lurraldeko Udaletxeetako ordezkariren bat edo batzuk sartzea gomendatzen dugu. Izan ere, ia kasu gehienetan adosturiko eta Programan sarturiko partaidetza prozedurek eragina izango dute udaletan.

● HERRITARREN PARTAIDETZARAKO FORU AGINTARITZA

· Junta taldeek postu honetarako gai horretan aintzatetsitako ospea duten hautagaiak proposatzeko aukera aztertu.

EUDEL
● HERRITARREN PARTAIDETZARAKO FORU BULEGOA

· Komenigarria litzateke Bulego hau beharrezko baliabideez hornitzea eta baita partaidetza gaietan aditua (unibertsitate mailan edo esperientzia profesionala duelako) den norbait kontratatzea ere. Era honetan, Kalitatezko asistentzia teknikoaren bitartez udaletxeak lagunduko genituzke beraien partaidetza prozesuak garatzen (nahi zeta ez izan foru agintaritzatik sustatutako proiektuak).

Elkarteak
FEDERPEN 
● HERRITARREN PARTAIDETZARAKO FORU AGINTARITZA

· Pertsona bakarra izateko eduki gehiegi ematen zaiola deritzogu. Dena den, kontutan izan behar da Foru Bulegoa, hau bait da bere organo administratibo laguntzailea.

Aditu taldea 
9.- UDAL MAILAN SUSTATZEA - 37-39 ORRIALDEAK
Alderdi Politikoak 
PSE/EE
- Foru proiektu orok toki-ondorioak dakartzala kontutan izanda, beharrezkoa izango litzateke Foru Aldundia eta Udaletxeen arteko lankidetza eta koordinazio mekanismoak era zehatz baten arautzea. Araudi hau aplikagarria izango litzateke bai herri bakarrean eragina duten proiektuetan, baita herri bat baino gehiagotan eragina duten proiektuetan ere. Guzti honek, beti ere herri agintaritza ikuspegitik begiratuta, herri-eskuduntzan egon daitezkeen esku-sartzeak saihestuko lituzke.

EZKER BATUA-BERDEAK
- Foru Arauek aurretiko hitzarmenen bidezko diru-laguntzak zehazten ditu: “Lankidetzarako hitzarmenek ezarriko dituzte Foru Aldundiak toki erakundeei emango dizkien diru-laguntzak”. Gure ustez egokiago litzateke, herri-erakundeei zuzenduriko diru-laguntza lerro orokor bat irekitzea. Era honetan edozein erakundek baldintza berdinetan aurkezteko beta izango luke.

EUDEL

● PARTAIDETZA PROZESUEN GARAPENA TOKI MAILAKO FORU PROIEKTUETAN
· Arauan zati bat dago, partaidetza prozesuen garapena toki-mailako foru proiektuei zuzendurikoa eta honakoa dio “toki-erakunde interesatuei aurrez entzun ondoren Foru Aldundiak partaidetza prozesu bat egitea eskatu ahal izango du, proiektuaren garrantzia edo ezaugarriak direla eta hala komeni denean”.

· Gure ustez puntu honen idazkera zalantzazkoa de eta artikulu honetako zenbait kontzeptu zehaztu gabe daude, hala nola: eskaera egiten zaion erakundea, proiektuaren garrantzia edo ezaugarriak, etab. Beharrezkoa deritzogu aipatzea erabakia Foru Aldundi eta Udaletxeen artean adostuko dela., edozein kasutan eta udaletxeak bere udalerrian partaidetza prozesu bat ez ezartzea erabakitzen den kasuetan udaletxearen herri agintaritza lehenetsiko litzatekeelarik.

Elkarteak 
Aditu taldea 
10.- SISTEMAREN ETA PROZESUEN EBALUAZIOA – 40-41 ORRIALDEAK
Alderdi Politikoak 
PSE/EE

● EBALUAZIO OROKORRERAKO PROZEDURA

· Araudian jasotako Ebaluazio Orokorrerako prozedura hau ez zaigu egokiena iruditzen. Izan ere, ez dator bat indarrean dagoen Gipuzkoako Batzar Nagusietako Araudiaren 161.2 artikuluarekin, non aipatzen den araudiaren ebaluazioa egitea Batzar Nagusi eta bere organoei dagokiela.

EUDEL
Elkarteak 
Aditu taldea 
11.- BESTELAKOAK
Alderdi Politikoak 
PSE/EE
● BERRETZI IZAERA
· Guretzat partaidetza prozesua Administrazioaren kudeaketaren osagarri bat da eta ez kudeaketa ordezkatzeko tresna bat. Gure ustez partaidetza kontsultarako izan beharko luke, informatzaile izaera duena, baina emaitzak ez luke ez erabakigarria ezta loteslea izan behar Administraziorentzat. Herritargoa Administrazioaren kudeaketan integratzeko prozedura bat da, baina ez erabakigarria, hau da, ez du lotesle izaerarik.

● HERRITARREN PARTAIDETZARAKO FORO ETA KONTSEILUAK

· Oso interesgarria deritzogu herritargoa herri-erabakietan txertatzeko tresna moduan Herritarren Partaidetzarako Foro edo Kontseilu bat eratzea. Partaidetzarako eredu zabalago bat eratzea da helburu, non partaidetzarako organo eta tresna ezberdinen bitartez, nahi duten herritar, talde eta agenteek elkarrizketa ireki eta garden bat izateko aukera duten. Ildo honetan, aipagarriak dira egun gure lurraldean martxan dauden Herri-Kontsultarako Foroa edo Donostiako Herri- Foroa bezalako partaidetza foroak; eta Madrid, Bartzelona edo Valentzia bezalako hirietan dauden Hiriko Gizarte Kontseilua deiturikoak.

· Gizarte Kontseilu edo Herri Kontseilu bidezko partaidetzak, “Herritarren Partaidetza Herri-erabakietan”-i buruzko Europar Kontseiluko Ministroen Komiteko 19/2001 Gomendioaren transposizioa bat suposatzen du. Sentsu berdinarekin Europar Komisioak 2001eko Uztailak 25ean onartutako  “Europar Gobernantzari buruzko Liburu Txuria” eta beste hainbat arau eta gomendio aurki ditzakegu.

ALKARBIDE
● ARUAREN BALIOZTATZEA ETA BESTE EKARPEN BATZUK

a. Arauaren kalitateari kalterik egin gabe eta herritarren partaidetza sustatzea dela helburu kontutan izanda, arauaren azpian dagoen diskurtsoa herritarrentzat ulergarria, sustagarria eta euskarri handikoa izan behar du. Horretarako prozesuetan beharrezkoa den euskarri administratiboa neurriz kanpo zehaztu gabe. Gure ustez zirriborroak hobetzeko asko du ildo honetan.

b. Eztabaida eta partaidetza prozesuetako kalitateak, hein handi batean parte-hartzaileek informazio kontrastatua eta eguneratua izateko duten aukerarekin zuzenki lotuta dago. Arauak informazioaren kudeaketa nola egiten den gardentasun handiagoarekin landu beharko luke.

c. Herritarren Partaidetzarako Foru Arauak, lurraldearen deszentralizazioaren bitartez garatutako partaidetza ere arautu beharko luke. Komenigarri ikusiz gero, Batzar Nagusiek EUDEL-ekin lankidetzan Erdi Mailako Herri-Erakundeak sortu edo hauen kudeaketa organoen ordezkaritza areagotzako neurriak identifikatu eta martxan ipiniko lituzkete. 

d. Arauan aurreikusitako partaidetza prozesuetan parte hartzeko beharrezko prestakuntzatik haratago, partaidetza kutsua duen kultura politiko batek egungo gizartean talde-kutsua ezarriko duen gizalegezko prestakuntza orokor bat izatea eskatzen du.

EZKER BATUA BERDEAK
● ARAUAREN BALIOZTATZEA

· Administrazio batek herritarren partaidetza arautuko duen Araua garatzea oso aurrerapauso garrantzitsutzat jotzen dugu. Dena den, bertan araututako bitartekoak eta arretazko neurriek, agerian usten dute gaia gehiegi zabaltzera dagoen beldurra eta baita nolabaiteko teknokrata espiritua ere.

EUDEL
● ARAUA GARATZEKO PROZESUA

· Gizarte erakunde batzuk era aktibo batean parte hartzen ari dira Arauaren garapenean. Dena den, udaletxeak aurreproiektu zirriborroa hedatu zezaketen herri-erakunde eta herri esparruan martxan dauden partaidetza foroetan. Era honetan, behin betiko idatzian kontutan izango lirateke foru hauek gai honen inguruan eginiko hausnarketa eta ondorioak.

· Partaidetza prozesuak martxan jartzen direnean gertatu ohi den bezala, herri-erakundeen eta administrazio erakundeen epeak ez dira bat etortzen. Izan ere gizarte erakundeek denbora gehiago behar izaten dute Arauaren aurreproiektua aztertu, eztabaidatu eta ondorioak atera ahal izateko.

● DEFINIZIOAK

· Definizioei zuzenduriko zati bat jartzea gomendatzen da, herritarren partaidetzaren alorrean erabiltzen diren hitzen ulermen hobeago baterako.

Elkarteak 
FEDERPEN

● ARAUAREN BALORAZIOA

· Gure iritziz oso ondo landutako araua da. Aurkibidea eta herri erakundeentzat legitimazio araudi bat, hauek bai dira oinarria, gehituko genizkioke. Ekimen laudagarria dela deritzogu eta agerian gelditzen da arau hau martxan ipini nahi duten pertsonen jarrera demokratikoa.

Aditu taldea 
MARTA SOLER
● SUBJEKTU AHULAK

· Subjektu ahulen taldeak parte-hartzearen beharra azpimarratu. Leku batzuetan ageri da, baina gutxien ordezkaturiko taldeen kasuan gehiago nabarmentzea komeni da.

· Esfortzu berdina egin beharko litzateke informazio sistemen kasuan, subjektu ahulenganaino iristeko beharrezko bideak erabiliz.

● SEXISTA HIZKERA

· Orokorren, idazkerak ez du genero berdintasuna kontutan hartzen eta komenigarria da azken idazkeran kontuan hartzea.

PAÚL RÍOS
● ELKARBANATURIKO PROZEDURAK

· Orokorrean Lurraldetasunean eragin gehien duten gaiak (portua, aireportua, etab) izaten dira partaidetza handiagoa eskatzen dutenak, eta baita erakunde eta elkarteen artean ikuspegi partekatuagoa izaten dutenak ere. Hau arazo bat bihur daiteke, izan ere Aldunditik martxan ipinitako partaidetza asmoak gai hauen kudeaketaren erritmo edo exijentzia propioekin talka egin dezake.

● PARTE-HARTZAILEEN BEHARRAK

· Komenigarria litzateke partaidetzak honako kontzeptuak ere barneratzea: lankidetza, ongizate sozialaren bilaketa, gizarte onuraren bilaketa etab. Funtsean ez datza norgehiagoka prozesu bat sortzean, baizik eta lankidetza eta topaketa kultura bat eratzean.

● ARGITASUNA

· Saiatu Araua ahalik eta argien idazten, zeren ulergaitzak diren zati batzuk daude.

